
ՀԱՇՎԵՏՎՈՒԹՅՈՒՆ 
 

ՀՀ ֆինանսների նախարարի տեղակալ Էդուարդ Հակոբյանի՝ 2024թ. հունվարի 15-ից 18-ը 
ք․Վիեննա (Ավստրիայի Հանրապետություն) գործուղման արդյունքների մասին 

 

 

1. Անունը, ազգանունը, զբաղեցրած պաշտոնը  

Էդուարդ Հակոբյան, ՀՀ ֆինանսների նախարարի տեղակալ  

 

2. Գործուղման վայրը և ժամկետները՝  

Ք․ Վիեննա, Ավստրիայի Հանրապետություն, 2024 թվականի հունվարի 15-ից 18-ը 

 

3. Հրավիրող կողմը՝  

«Euromoney» համաժողով  

 

4. Գործուղման նպատակը (աշխատանքային ո՞ր խնդրի լուծման համար էր 

նախատեսված գործուղումը).  

 

Մասնակցություն «Euromoney» համաժողովի շրջանակներում Կենտրոնական և Արևելյան 

Եվրոպայի տարեկան ֆորումին։  

 

5. Քննարկված թեմաները՝  

«Euromoney» համաժողովի շրջանակներում Կենտրոնական և Արևելյան Եվրոպայի 

տարեկան ֆորումին մասնակցում են Կենտրոնական և Արևելյան Եվրոպայի երկրներից 

բարձրաստիճան պաշտոնյաներ և ակտիվների կառավարիչներ, ինչպես նաև ներդրումային 

կառավարիչներ ու բանկեր: Ի թիվս այլ հարցերի, ֆորումի շրջանակներում առանցքային 

թեմաներից են եղել ներկայիս գլոբալ մակրոտնտեսական միտումները, փոխառությունների 

դինամիկան, երկրների սուվերեն պարտքերի ռիսկերը, կանաչ և ռազմական պարտատոմսերը, 

կապիտալի շուկաներում ներկա միտումները, տարածաշրջանային կոնֆլիկտները և դրանց 

ազդեցությունները տնտեսական զարգացումների վրա, թվային տրանսֆորմացիաները, 

արհեստական բանականության դերը և այլն:   



6. Հանդիպումները, ելույթները, բարձրացված կամ քննարկված հարցերը՝ 

Ֆորումի առաջին օրը հանդես եմ եկել որպես հիմնական բանախոս` անդրադառնալով մի 

շարք առանցքային հարցերի, ինչպիսիք են՝ ՀՀ կառավարության տնտեսական 

բարեփոխումները, մակրոտնտեսական, պարտքային, հարկաբյուջետային 

քաղաքականությունները, որոնք միտված են կայունացմանը և երկարաժամկետ տնտեսական 

աճի ապահովմանը, Լեռնային Ղարաբաղից բռնի տեղահանված անձանց աջակցության 

միջոցառումները, Հայաստանի տնտեսության վրա ռուս-ուկրաինական հակամարտության 

ազդեցությունը, պետական պարտատոմսերի թողարկումը ներքին և արտաքին շուկաներում, 

ֆինանսավորմանն առնչվող կառավարության պլանները և այլն: 

«Euromoney» համաժողովի և սոցիալական մեդիայի ալիքների վեբկայքերում 

հրապարակելու համար հանդես եմ եկել կարճ հարցազրույցով, որտեղ պատասխանել եմ 

Հայաստանի տնտեսական աճի միտումներին, տնտեսության դոլարիզացման բարձր 

մակարդակին և ֆինանսական շուկաների ընդլայնմանն ուղղված բարեփոխումներին առնչվող 

հարցերին։ 

Ֆորումի առաջին և երկրորդ օրերին մասնակցել եմ հետևյալ խորագրերով մի շարք 

պանելային քննարկումների՝ «Պետական պարտք», «Գնաճի դեմ պայքարը և անցում կանաչ 

տնտեսության», «Ֆիքսված եկամուտով գործիքների ներդրողներ», «Կենտրոնական բանկ. 

աշխարհն այսօր», «Կապիտալի կայուն շուկաներ» և այլն: 

Միաժամանակ, Ֆորումի ընթացքում երկկողմ հանդիպումներ եմ ունեցել մի շարք 

ակտիվների կառավարիչների ներդրումային ընկերությունների ներկայացուցիչների հետ: 

Մասնավորապես՝ «Ֆիդելիթի Ինվեսթմենթս» (Դարիա Շկուտ), «Արթիսան Փարթներս» (Կատո 

Բակրաձե), «Մորգան Սթենլի»-ի կազմում գործող «Իթոն Վանս» (Պետեր Չեսնի), 

ընկերություններին ներկայացրի Հայաստանի մակրոտնտեսական և հարկաբյուջետային 

զարգացումները, պարտքային քաղաքականությունը, քննարկեցինք նաև ներքին պարտքի 

շուկայում նրանց մասնակցությանն առնչվող խնդիրներ: 

Ֆորումի շրջանակներից դուրս այցելել եմ Վիեննայի միասնական ինստիտուտ և 

հանդիպում ունեցել ինստիտուտի տնօրեն Հ. Ջոլիի հետ և քննարկել կարողությունների 

զարգացման ոլորտում ՀՀ ֆինանսների նախարարության և ինստիտուտի միջև հետագա 

համագործակցության հնարավորությունները: 



Բացի այդ, ՕՊԵԿ-ի Միջազգային զարգացման հիմնադրամի հրավերով այցելել եմ նաև 

Հիմնադրամի կենտրոնական գրասենյակ, որտեղ հանդիպել եմ գլխավոր տնօրեն Ա. 

Ալխալիֆայի հետ: Հանդիպմանն անդրադարձ է կատարվել հիմնադրամի կողմից ՀՀ-ին 2023թ. 

տրամադրված բյուջետային աջակցության ծրագրին, ինչպես նաև քննարկվել են հնարավոր նոր 

ծրագրերի իրականացման հեռանկարները: 

7. Հանդիպման կամ հավաքի ժամանակ ընդունված որոշումները, 

պայմանավորվածությունները, ստորագրված փաստաթղթերը՝  

Ֆորումի շրջանակներում որոշումներ չեն ընդունվել, և փաստաթղթեր չեն ստորագրվել: 

Ներդրումային ընկերությունների ներկայացուցիչների հետ պայմանավորվածություն է ձեռք 

բերվել շարունակել ակտիվ շփումները ՀՀ մակրոտնտեսական, հարկաբյուջետային ու 

պարտքային զարգացումների ու քաղաքականությունների շուրջ, ՀՀ-ում ներդրումներ 

կատարելու հնարավոր խոչընդոտների շուրջ քննարկումների տեսքով:  ՕՊԵԿ-ի Միջազգային 

զարգացման հիմնադրամի գլխավոր տնօրենի հետ պայմանավորվածություն է ձեռք բերվել 

ակտիվացնել շփումները և աշխատանքային քննարկումներ կազմակերպել ՀՀ պոտենցիալ 

ենթակառուցվածքային ծրագրերի վերաբերյալ, որոնք կարող են ֆինանսավորվել կամ 

համաֆինանասավորվել ՕՊԵԿ հիմնադրամի կողմից: 

 

8. Առաջարկությունները, դրանց ընթացք տալու վերաբերյալ առաջարկները՝ 

եղանակը, ձևը, ժամկետները, պատասխանատուները, ակնկալվող արդյունքները  

 

9. Ստորագրությունը, ամսաթիվը՝  

1/23/2024

X
ԷԴՈՒԱՐԴ ՀԱԿՈԲՅԱՆ

Signed by: HAKOBYAN EDUARD 3001910811  

23.01.2024թ. 


